
28 Mai 2009.

Annwyl Fyfyriwr,

Bu cynnydd dros y misoedd diwethaf yn nifer y myfyrwyr sydd wedi cael diagnosis o glwy’r pennau.

Mae clwy’r pennau yn salwch firaol sy’n cychwyn gyda thwymyn, chwyddo a thynerwch mewn un neu fwy o’r chwarennau poer yn y gwddf ac efallai yn y geg a’r llwnc.  Weithiau bydd bechgyn yn dioddef chwyddo’r ceilliau a bydd merched yn dioddef tynerwch yn y bronnau.  Mae’r rhan fwyaf o bobl yn gwella’n llwyr. Rydym yn cynghori bod angen i unrhyw un sydd wedi cael diagnosis o glwy’r pennau gadw draw o’r Brifysgol/gwaith (ac unrhyw gysylltiad cymdeithasol arall) am o leiaf bum niwrnod o’r adeg pan fydd y chwarennau’n dechrau chwyddo er mwyn ceisio atal y clefyd rhag lledaenu.
Mae brechlyn ar gael yn erbyn clwy’r pennau, ac mae hwn wedi’i gyfuno â brechlynnau’r frech goch a rwbela (MMR). Os ydych yn ansicr a ydych wedi cael eich imiwneiddio’n llawn yn erbyn clwy’r pennau (sydd angen dau ddos o MMR), rydym yn argymell eich bod yn cysylltu â’ch meddyg teulu (GP) am gyngor cyn gynted ag y bo modd. 

Yr eiddoch yn gywir,

Dr Gwen Lowe.

Ymgynghorydd mewn Rheoli Clefydau Trosglwyddadwy.

